
SAVDO KORXONALARI 
BOSHQARUV 

SAMARADORLIGINI OSHIRISH 
IMKONIYATLARI

Q. J. Mirzayev
I.f.d., SamISI Raqamli iqtisodiyot kafedrasi mudiri, 
professor

Sh. M. Islomov
I.f.n., SamISI Iqtisodiyot fakulteti dekani

Annotatsiya: Respublikamiz iqtisodiyotini jadal rivojlantirishda savdo korxonalari boshqaruv samaradorligini oshirish 
muhim hisoblanadi. Mazkur maqolada savdo korxonalari boshqaruv samaradorligini oshirishning imkoniyatlari sifatida 
boshqaruv maqsadlari shajarasini tizmilashtirish, boshqaruv tamoyillari ijrosini tizimli ketma-ketlikda tashkil etish, shun-
ingdek, boshqaruvning chiziqli, divizion usullaridan foydalanish yo‘llari ilmiy asoslanilgan.

Kalit so‘zlar: Savdo, savdo korxonalari, boshqaruv, boshqaruv samaradorligi, sifat, boshqaruv usullari va boshqaruv tam-
oyillari.
Abstract: In the conditions of intensive development of the economy of our republic, it is important to increase the effi-
ciency of management of trading enterprises. This article scientifically substantiates methods of systematization and 
management goals, scientifically based organization of implementation of management principles, as well as methods 
of using linear, divisional management methods as opportunities to increase the management efficiency of trading enter-
prises.

Key words: Trade, trading enterprises, management, management efficiency, quality, management methods and man-
agement principles.
Аннотация: В условиях интенсивного развития экономики нашей республики важно повышать эффективность 
управления торговыми предприятиями. В данной статье научно обоснованы способы систематизации и целей 
управления, ноучно-обоснованный организации реализации принципов управления, а также способы использо-
вания линейных, дивизиональных методов управления как возможностей повышения эффективности управления 
торговых предприятий.

Ключевые слова: Торговля, торговые предприятия, менеджмент, эффективность управления, качество, методы 
управления и принципы управления.

K I R I S H
Respublikamiz xizmat ko‘rsatish sohalarida savdo xizmatlari salmoqli o‘rinni egallab, taraqqiyotida savdo 

korxonalari va uning boshqaruv faoliyatini samarali tashkil etish muhim hisoblanadi.
Bu borada O‘zbekiston Respublikasi Prezidenti Sh.M.Mirziyoyev tomonidan tasdiqlangan “O‘Zbeki-

ston–2030” strategiyasiga ko‘ra “Hududlarda xizmatlar sohasini jadal rivojlantirish”1, ayniqsa “o‘rta va yirik 
shahar markazlarida... 36 mingta savdo va servis obyektlarini tashkil etish. “Yangi O‘zbekiston” massivlarida 
va halqaro avtomobil yo‘llari bo‘yida 6 mingta savdo va servis obyektlarini qurish. Yetakchi loyiha tashkilotla-
rini jalb qilib bozorlarni zamonaviy, qulay, barcha xavfsizlik talablariga javob beradigan savdo komplekslariga 
aylantirish”2 vazifasi belgilangan.

A D A B I Y O T L A R G A  S H A R H
Iqtisodiyotni turli korxona va tashkilotlarida boshqaruv samaradorligiga erishish muhim ahamiyat kasb etib, 

ayniqsa, o‘ziga xos tarixiy-iqtisodiy rivojlanish jixatalari bilan farq qiluvchi savdo sohasi korxonalari boshqaruv 
samaradorligi masalasi bir qator soha olimlari va mutaxasislari tomonidan o‘rganilib, o‘z fikr va mulohazalarini 
bayon qilgan. Bu borada jahonning yetakchi olimlaridan F.Kotler3, A.M.Fridman4 alohida o‘z fikr va qarashlarini 
bayon qilgan.

Shuningdek, bu borada respublikamiz olimlaridan B.A.Abdukarimov, M.Q.Pardayev5, I.Ivatov6, Q.J.Mir-
zayev7 va boshqalar aloxida ilmiy fikrlarini bildirgan.

Yuqorida bayon qilingan olimlarning fikrlaridan kelib chiqib, savdo korxonalarini alohida boshqaruv sub-
yekti sifatida chuqur o‘rganish iqtisodiyotimiz taraqqiyoti uchun yangi iqtisodiy imkoniyatlarni ochib berishligi 
asoslanilgan.

Foydalanilgan tadqiqot usullari. Mazkur maqolani bayon qilishda ilmiy bilishning bir qator uslub va uslu-
biyatidan foydalanilgan bo‘lib ulardan analiz va sintez, induksiya-deduksiya, tizimli tahlil, mantiqiy yondashuv 
kabi usullar ishning ilmiy mohiyatini ochib berishga yordam qilgan.

T A H L I L  V A  N A T I J A L A R
Savdo korxonalar faoliyatini samarali tashkil etish, eng avvalo boshqaruv samaradorligiga bevosita bog‘liq 

hisoblanadi. Savdo korxonalarini samarali boshqarish jarayoninini birinchi navbatda shu korxonani boshqaruv 
usullari va tamoyillariga qanchalik asoslanganligi bilan belgilanadi. Bunda savdo korxonasining boshqaruv 
samaradorligiga erishish muvaffaqqiyati quyidagilarda ya’ni, boshqaruvning ijtimoiy ahamiyati, boshqaruv jaray-
onida yetishtirilgan mahsulotning nafliligi, iste’molchilar va bozorlar haqida ma’lumotlarning yetarliligi, savdo 
texnologiyasi, tashkilotning tovar bilan bog‘liq konsepsiyasi, imidji va boshqa shu kabilar muhim ahamiyat kasb 
etadi.

Savdo korxonasi samaradli boshqaruvining birinchi sharti bu qo‘yilgan boshqaruv maqsadini to‘g‘ri ijrosini 
ta’minlashdan iborat. Ta’kidlash joizki, savdo korxonalaring boshqarishda to‘g‘ri va eng muhimi erishish mumkin 
bo‘lgan maqsadlarini qo‘yish uning qisqa va uzoq muddatda muvaffaqiyat qozonishida asosiy rolni o‘ynaydi. 
Bunda avvalambor korxona o‘z oldiga bitta bosh maqsad va shu asosda boshqa maqsadlarni qo‘yadi. Tadqiqot-
larimiz natijasiga ko‘ra savdo korxonasini boshqarishda quyidagi asosiy maqsadlarini belgilab olish lozim yuqori 
samara beradi (1-rasm). Bunda savdo korxonasining asosiy maqsadlari tijoriy, iqtisodiy va ijtimoiy maqsad-
larga bo‘lingan. Savdo korxonasining tijoriy maqsadlari sifatida mahsulotlarga talabni o‘rganish, hamda tovar 
zaxiralarini shakllantirish va boshqarish, reklama va savdoni boshqarishni samarali tashkil etishni keltirish 
mumkin. Iqtisodiy maqsadlarda savdoda asosiy iqtisodiy ko‘rsatkichlarni rejalashtirishva bajarilishini nazorat 
qilish, mehnat resurslarini boshqarish va ularga ish haqini belgilash hamda xo‘jalik faoliyati natijalari hisobini 
samarali tashkil etish aks etadi. Ijtimoiy maqsadlari malakali kadrlarni tayorlash va ishlarni taqsimlash, tan-
langan kadrlarni korxona falsafasi va bosh maqsadiga mos holda tarbiyalash hamda shu orqali boshqaruv 

1 O‘zbekiston Respublikasi Prezidenti Sh.M.Mirziyoyevning 2023-yil 11-sentyabrdagi PF-158-son Farmoni bilan tasdiqlangan 
“O‘zbekis  ton–2030” strategiyasi. “Xalq so‘zi” gazetasi, 2023-yil 12-sentyabr.

2 O‘zbekiston Respublikasi Prezidenti Sh.M.Mirziyoyevning 2023-yil 11-sentyabrdagi PF-158-son Farmoni bilan tasdiqlangan 
“O‘zbekis  ton–2030” strategiyasi. “Xalq so‘zi” gazetasi, 2023-yil 12-sentyabr.

3 Котлер Ф. Основа маркетинга. – М. Экономика, 1990. –660 с.
4 Фридман А.М. Экономика предприятий торговли и питания потрибителского обшества. Учебник. –М. “Дишков и К”. –2003. 

–628 с.
5 Pardayev M.Q. Xizmatlarning ijtimoiy-iqtisodiy tabiati va uning rivojlantirishning o‘ziga xos xususiyatlari. (Nazariy jixatalar) //Servis. 

–Samarqand. –2009. –№1. –S. 38-46.
6 Ivatov I. Savdoda marketing faoliyati. Monografiya. –T.: TGEU, 2004 – 104s.
7 Mirzayev Q., Shavqiyev E., Janzaqov B. Innovatsion iqtisodiyot. O‘quv qo‘llanm. –T.: “Innovatsion rivojlanish matbaa uyi”, 2020. –298 

b.

tizimini samarali yo‘lga qo‘yishni qamrab oladi. Tahlillar shuni ko‘rsatadiki yuqorida keltirilgan maqsadlarni 
tizimli amalga oshirish orqali korxonaning bosh maqsadi asosida samarali faoliyat yuritishga va natijada bosh-
qaruv samadorligiga erishiladi.

1-rasm: Savdo korxonasining maqsadlar bo‘yicha turlari (shajarasi)

Savdo korxonalarida boshqaruv samaradorligiga erishish jarayonida rahbariyat amalga oshiradigan vazi-
falarni to‘g‘ri belgilash natijadorlikka olib keladi.

Bunda boshqaruv vazifalari quyidagi ketma-ketlikda bo‘lishi kerak:

■ Maqsadlarni ishlab chiqish va rejalashtirish;

■ Savdo korxonalari faoliyatini yo‘lga qo‘yish, xodimlar ishini tashkil etish va tashqi aloqalarni o‘rnatish;

■ Savdoda xodimlar mehnati natijalarini tahlil qilish va faol xodimlarni rag‘batlantirish;

■ Savdo korxonasining moliyaviy ko‘rsatkichlarini tahlil qilish hamda xodimlar faoliyatini nazorat qilish;

■ Savdo korxonasi boshqaruv samaradorligini oshirib borishga erishish.

Yuqoridagi vazifalar boshqaruvda ma’lum bir davriy jarayonni o‘z ichiga oladi va bunda rahbariyat nazorati 
ostida korxonaning uzoq va qisqa muddatli rejalari tuziladi vaa keyingi bosqichda turli bo‘limlar faoliyati tizimli 
tashkillashtiriladi va xodimlar o‘z vazifalarni sidqidildan bajarishi uchun rahbariyat tomonidan rag‘batlantirib 
boriladi.

Savdo korxonalari boshqaruv samaradorligiga erishishda boshqaruv tamoyillari muhim iqtisodiy asos his-
oblanadi. Savdo korxonalarini boshqarish jarayonida rahbariyat ma’lum tamoyillarga asoslanib ish olib boradi. 
Boshqaruv taomiyili deganda rahbarning boshqaruv qoidalari, uning boshqaruv vazifalari va qonuniyatlarini 
bajarish tartibi tushuniladi. Bunda boshqaruv tamoyillari quyidagilarga asoslanadi:

■ Mehnat taqsimoti-ishchi kuchini qobiliyatiga qarab turli vazifalar bo‘yicha ixtisoslashtirishni yo‘lga 
qo‘yish.

■ Boshqaruvchilik va ma’suliyat - rahbar har qanday vaziyatda xodimlar oldida va boshqa hamkorlar 
oldida ma’suliyatni bo‘yniga olishi lozim.

■ Tartib-intizom - shartnomalarni vaqtida ijro etish, xodimlarning io‘dagi xulq atvorini qoidalar va nizomlar 
belgilab berish va nazorat qilish.

■ Rahbariyatning birdamligi - bosh rahbariyatni o‘rta bo‘g‘indagi rahbarlar doim qo‘llab quvvatlashi va 
barcha topshiriqlarni xodimlarga yetkazib turishlari lozim.

■ Rahbar o‘z shaxsiy manfaatini korxona manfaatiga moslashtirishi lozim.

■ Rahbar xodimlarni rag‘batlantirishning adolatli tizimini ishlab chiqishi lozim.

■ Xodimlarni boshqarish jarayonini takomillashtirib borish, xodimlarning ishdan bo‘shash chastotasini 
tahlil qilish lozim. Agar ushbu ko‘rsatkich boshqa korxonalardagiga nisbatan yuqori natijani qayd eta-
yotgan bo‘lsa, demak boshqaruvni o‘zgartirish lozim.

Savdo korxonalari yuqori samarali faoliyatini tashkil etishda ikki boshqaruv tuzilmasini qo‘llanilishi yuqori 
natijalarni beradi. Bularga chiziqli va divizional boshqaruv tuzilmalari kiradi. Chiziqli boshqaruv tuzilmasi 
an’anaviy boshqaruv tuzilmasi deb ham ataladi. Ya’ni bunda korxonada boshqaruv qarorlari yuqoridan pastga 
qarab qabul qilinadi. Har bir bo‘lim o‘ziga biriktirilgan vazifalarni lavozim iyerarxiyasiga bo‘ysungan holda baja-
radi. Masalan, savdo korxonalarida marketing bo‘limida ma’suliyatni bo‘lim boshlig‘i to‘liq bo‘yniga oladi va o‘z 
xodimlariga yuqoridan kelgan maqsadlarga muvofiq tarzda topshiriqlar beradi. Ushbu chiziqli boshqaruv tuzil-
masining ustunliklari va kamchiliklari quyidagi jadvalda keltirilgan.

1-jadval: Savdo korxonalari samaradorligini baholashda chiziqli boshqaruv tuzilmasining ustunliklari va 
kamchiliklari

Chiziqli boshqaruv tuzilmasining ustunliklari Chiziqli boshqaruv tuzilmasining kamchiliklari

Bo‘limlar o‘rtasida bog‘liqlikning soddaligi Strategik rejalashtirish bo‘g‘inlarining mavjud emasligi

Bir kishi tomonidan butun korxona jarayonlarining 
boshqarilishi

Har bir bo‘limda operativ vazifalarning strategik vazifalardan ustun 
kelishi.

Muammoni yechishda ma’suliyatni boshqa bo‘limlarga tashlash

O‘zgarayotgan bozor talablariga moslashishdagi muammolar

Bo‘limlarning samaradorligini o‘lchashda ularning turli vazifalaridan 
kelib chiqib baholashda yagona shkalaga keltirishda qiyinchiliklar

Korxona rahbarlari tomonidan berilgan 
buyruqlarning bo‘ysunuvchi bo‘limlar tomonidan 
tez qabul qilinishi va amalga oshirilishi

Ishchilar va bosh rahbariyat o‘rtasida ko‘p pog‘onali boshqaruvning 
mavjudligi boshqaruv jarayonlarining samaradorligini kamaytiradi

Korxona natijalarining bosh rahbariyatning qobiliyatiga va 
izlanuvchanligi kuchli bog‘langanligi

Bugungi kunda chiziqli boshqaruv tuzilmasi kichik va o‘rta hajmagi korxonalarda ko‘proq qo‘llanadi. Ushbu 
turdagi boshqaruv transmilliy korporatsiyalar uchun samarali hisoblanmaydi. Yirik savdo korxonalarda asosan 
divizional boshqaruv tuzilmasi asosida faoliyati yo‘lga qo‘yiladi. Divizional boshqaruv tuzilmasida korxonaning 
alohida bir bo‘limi rahbarlari mustaqil qarorlarni qabul qilib, o‘sha berilgan bo‘limning strategik rivojlanishini 
mustaqil hal qiladi, mustaqil boshqaruvni amalga oshiradi va buxgalteriya hisobini yuritadi. Divizional bosh-
qaruv tuzulmasi-korxona boshqaruvida uning boshqaruv funksiyasini alohida ishlab chiqarish (xizmat ko‘rsatish) 
yo‘nalishlari bo‘yicha taqsimlash imkoniyatini yaratib, kompaniyaning umumiy boshqaruvga xizmat qiladi. 
Buning uchun avvalambor savdo korxonasi korporatsiya darajasiga chiqishi, ya’ni uni boshqaruvni bir kishi 
bajarishi imkonsiz bo‘lgan xolatlardagina qo‘llash maqsadga muvofiq. Divizional boshqaruv jarayonida korx-
onaning bosh rahbariyati har bir bo‘limlar uchun strategik qarorlar qabul qilishdan ozod bo‘ladi. Har bir bo‘lim 
boshlig‘i o‘zining bo‘limida xo‘jalik faoliyati, marketing, kadrlar masalasida to‘liq mustaqil qarorlar qabul qiladi. 
Shu bilan birga, bo‘limning moliyaviy natijalari bo‘yicha ma’suliyatni ham bo‘lim boshlig‘i to‘liq bo‘yniga oladi. 
Bosh rahbariyat esa bo‘limlarni zarur hollarda moliyaviy va mehnat resurslari bilan ta’minlaydi. Bo‘limlarning 
moliyaviy natijalarini monitoring olib boradi.

Yuqoridagilardan kelib chiqib, boshqaruv samaradorligiga erishishda yirik savdo korxonalar (korparsiyalar) 
uchun divizion boshqaruv tuzulmasi ijobiy samara beradi.

Bugungi kunda savdo korxonalari tobora ko‘proq raqamlashgan tizimlar yordamida ishlab chiqarishni 
tashkil etishga intilishmoqda. Ushbu intilishning eng katta sababi bu shubhasiz yuqori samaradorlikning ta’min-
lanishi hisoblanadi. Raqamlashgan savdo tizimiga “Sun’iy intellekt”, blokcheyn, big data kabi texnologiyalarni 
joriy etish savdo korxonalarida inson mehnatidan foydalanishni keskin kamaytirib savdoda boshqaruv xarajatla-
rining pasayishiga bunda eng muhimi sifatsiz tovarlarni sotuvdan chiqarib yuborilishiga olib keladi. Mazkur holat 
savdo korxonalari o‘rtasida raqobat muhitini yaratib yuqori boshqaruv va marketing samaradorligini ta’minlaydi.

X U L O S A  V A  T A K L I F L A R
Yuqoridagilardan kelib chiqib, bugungi iqtisodiyotning jadal rivojlanayotgan sharoitda savdo korxonalarida 

boshqaruv samaradorligiga erishish quyidagi imkoniyatlarni vujudga kelitiradi.

Birinchidan, iste’molchilarni sifatli tovarlarni sotib olish imkoniyati yaratiladi.

Ikkinchidan, savdo sohasida ortiqcha boshqaruv xarajatlari tejaladi.

Uchinchidan, savdoda boshqaruv jarayonlari raqamlashtirish hisobiga inson mehnatidan foydalanish 
keskin kamayib, mehnat unumdorligi oshadi.

To‘rtinchidan, savdo korxonalarida umumiy xarajatlar hamda alohida olingan ishlab chiqarish, savdo va 
boshqa tashkil etish jarayonlari bilan bog‘liq xarajatlar kamayadi.

Beshinchidan, savdoda marketing samaradorligiga erishilib, savdo korxonasini yuqori foyda olishiga, iqti-
sodiy boshqaruv samaradorligiga erishiladi.

alar) //Servis. –Samarqand. – 2009. –№1. –S. 38-46.

